
Vendim mbi heqjen e ofertës për banim 
 
Drejtoria për të Huajt i referohet lajmërimit paraprak të datës xx.xx.xx, se do të merret 
vendim që mundësia e banimit në vendpranimin do të hiqet, si dhe përgjigjës Suaj të datës  
xx.xx.xx. 
 
Ministria e Punëve Komunale dhe Regjonale, në letrën e datës 31.10.03, e ka udhëzuar  
Drejtorinë për të Huajt që pas janarit të vitit 2004 duhet të hiqet oferta e banimit në kamp  
strehimi pas mohimit përfundimtar të kërkesës për strehim. Rregulla kryesore tash është që në  
vendpranimet mund të banojnë dhe mund të marrin mbështetje ekonomike vetëm personat që  
e kanë kërkesën për strehim në shqyrtim dhe personat që presin të vendosen në një komunë 
pas marrjes së lejës së qendrimit. Për personat që kanë marrë përgjigje negative për strehim,  
oferta vlen deri më datën e afatit për largim nga shteti. 
 
Në raste të veçanta Drejtoria për të Huajt mund të vendosë që oferta të vlejë për një kohë më  
të gjatë. Tash për tash, Drejtoria bën përjashtim për grupe të cenueshme, si për familje me  
fëmijë dhe për persona me probleme shëndetësore. Këta mund të vazhdojnë të banojnë në  
vendpranimin deri në kohën e largimit. Edhe personat që lajmërohen në programin  e IOMs  
për kthim vullnetar dhe që bashkëpunojnë aktivisht për të mundësuar kthimin në vendlindje  
mund të banojnë në kampin e strehimit deri në kohën e largimit për në vendlindje. 
 
Keni marrë përgjigje negative në kërkesën Tuaj për azil më xx.xx.xx. dhe nuk jeni larguar nga  
Norvegjia brenda  afatit të caktuar. Përgjigja që keni dhënë pas lajmërimit paraprak nuk jep  
informacione që tregojnë që Ju i takoni grupeve të veçanta të përmendur më lartë dhe nuk  
mund të fitoni mundësinë e përdorimit të ofertës për të banuar në kampin e strehimit për një  
kohë më të gjatë. Nuk keni bërë marrëveshje për bashkëpunim aktiv për kthim  vullnetar në  
vendlindje, dhe informacionet nuk tregojnë një nevojë të veçantë për të përdorë ofertën për  
një kohë më të gjatë. Kështu, oferta për të banuar në vendpranimin bie poshtë dhe Ju lutemi të 
largoheni nga vendpranimi brenda tri – 3 – javëve prej datës së marrjes të kësaj letrës. 
 
Keni mundësi të ankoheni kundër vendimit, dhe afati për ankesë është tri – 3 – javë prej datës  
së marrjes të letrës, sipas Ligjit Administrativ, § 29. Duhet të keni postuar letrën brenda këti  
afatit. Në një ankesë eventuale duhet të shënoni datën e marrjes së letrës. Në rast se ankoheni  
me vonesë mund t’a humbni të drejtën e shqyrtimit të ankesës. Në qoftë se mendoni që keni  
nevojë për kohë më të gjatë se afati prej tri javësh mund të dërgoni kërkesë për këtë në 
Drejtorinë për të Huajt. Atëherë duhet të jepni arsyen pse mendoni që duhet të zgjatet afati i  
ankesës. Kërkesa eventuale për zgjatjen e afatit për ankesë duhet të dorëzohet brenda afatit të  
caktuar për ankesë.  
 



Organi shqyrtues i ankesës është Ministria e Punëve Komunale dhe Regjonale, por ankesa  
duhet t’i dërgohet Drejtorisë për të Huajt, ne seksionin e Integrimit. Në qoftë se Drejtoria nuk  
e ndryshon vendimin, kërkesa shkon më tutje në Ministrinë e Punëve Komunale dhe  
Regjonale. Sipas § 28, pika 3 e Ligjit Administrativ nuk keni të drejtë të ankoheni kundër  
vendimit të Ministrisë. 
 
Gjithashtu, keni të drejtën e shikimit të dokumenteve të lëndës Suaj, sipas § 18 dhe 19 të  
Ligjit Administrativ. 
 
Në një ankesë eventuale duhet të shënoni çdo informacion që mendoni mund të jetë i  
nevojshëm për shqyrtimin e ankesës. Ankesa duhet të jetë e nënshkruar. 
 
Fakti që ankoheni kundër vendimit të humbjes të drejtës së banimit në vendpranimin nuk do  
të thotë që e keni të siguruar të drejtën që të banoni në vendpranimin deri sa të kryhet  
shqyrtimi i ankesës. Keni të drejtën të kërkoni që zbatimi i vendimit të shtyhet sipas § 42 të  
Ligjit Administrativ. Kjo do të thotë që mund të kërkoni që të banoni në vendpranimin për aq  
kohë sa vendimi përfundimtar nuk është marrë. Këtë kërkesë mund t’a parashtruani në letrën  
e ankesës. Në këtë rast duhet të sqaroni se pse Ju duket e drejtë që të banoni në vendpranimin  
deri në fund të shqyrtimit të ankesës. Një mohim i kësaj kërkesës është vendim kundër të cilit  
nuk mund të apeloni. 
 
Në qoftë se nuk kërkoni të banoni në vendpranimin derisa Ministria t’a ketë shqyrtuar  
ankesën Tuaj eventuale, duhet t’a lëshoni vendpranimin brenda afatit të caktuar tri javësh. Kur  
merrni një përgjigje negative të këtillë, duhet t’a lëshoni vendpranimin menjëherë. Në rast të  
kundert Drejtoria do të kërkojë që autoritetet përmbaruese të Ju nxjerrin nga banesa.  
 
Vëreni: e drejta a ndihmës juridike të lirë pa nevojë të verifikimit të nevojës në rastin e  
përgjigjes negative nga ana e Drejtorisë për të Huajt në kërkesën e azilit, § 42 i Ligjit për të  
Huajt, nuk vlen për vendimin e Drejtorisë për të Huajt në rastin e heqjes së ofertës për banim.  
 
Me përshëndetje, 
 
 
Për Drejtorinë për të Huajt 

